
ᐅᖃᐅᓯᕐᓄᑦ ᑲᒥᓴᓇ ᓄᓇᕗᒥ 

 

 

 

I. ᐱᔪᓐᓇᕐᓂᖅᑖᕈᑎᒋᓯᒪᔭᖓ ᒪᓕᒐᐃᑦ, ᐱᔾᔪᑎᖏᑦ ᐊᒻᒪ ᑎᓕᔭᐅᓯᒪᔾᔪᑎᑦ 

  

ᐄᑉᐳ 1, 1999-ᖑᑎᓪᓗᒍ, ᓄᓇᕗᑦ ᑎᒍᓯᓚᐅᖅᓯᒪᔪᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 

ᐱᖁᔭᕐᔪᐊᖓᓐᓂᒃ ᐊᓂᒍᖅᑎᑕᐅᓯᒪᓪᓗᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᑦᓯᐊᕐᒥ.  2008-

ᖑᑎᓪᓗᒍ, ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᕗᒥ ᐊᓂᒍᖅᑎᑦᓯᓚᐅᖅᓯᒪᔪᑦ ᓄᑖᓂᒃ 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂᒃ ᐊᒻᒪ ᐃᓄᐃᑦ ᐅᖃᐅᓯᖏᑕ 

ᓴᐳᒻᒥᐅᓯᖅᑕᐅᓯᒪᓂᖓᓄᑦ ᐱᖁᔭᕐᔪᐊᕐᒥᒃ. 

 

ᒪᓕᒃᑕᐅᓪᓗᓂ ᓈᓴᐅᑎᖓ 38 ᑲᓇᑕᐅᑉ ᒐᕙᒪᒃᑯᖏᑕ ᓄᓇᕗᒧᑦ ᐱᖁᔭᕐᔪᐊᖓ, ᑲᓇᑕᒥ 

ᐱᖁᔭᓕᐅᖅᑎᕐᔪᐊᑦ ᑲᑎᒪᔨᖏᑦ ᐊᖏᖅᓯᓚᐅᖅᓯᒪᔪᑦ ᐊᓂᒍᖅᑎᑕᐅᖁᓪᓗᒍ ᓄᑖᖅ 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᖓᓂᒃ ᔫᓂ 2009-ᖑᑎᓪᓗᒍ.  

 

ᑭᑭᓪᓗᒋᑦ ᐃᓚᖓᑕ ᓈᓴᐅᑎᖏᑦ 12(7)(c), ᓄᓇᕗᒥ ᓄᑖᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 

ᐱᖁᔭᕐᔪᐊᖏᑦ ᐊᑐᓕᖅᑎᑕᐅᓚᐅᖅᓯᒪᕗᑦ ᐄᑉᐳ 1, 2013-ᖑᑎᓪᓗᒍ. 

 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ ᐊᒻᒪ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖅ ᐱᓐᖑᖅᑎᑦᓯᕗᖅ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᖓᓐᓂᒃ.  ᑖᓐᓇ 

ᐱᖁᔭᕐᔪᐊᖅ ᓇᓗᓇᐃᖅᓯᓯᒪᔪᖅ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᓄᓇᕗᒥ, ᓴᓇᔾᔪᑕᐅᓗᓂᓗ 

ᐱᓕᕆᐊᒃᓴᓂᒃ ᓄᓇᕗᒥ ᐱᓕᕆᕝᕕᖏᓐᓂ ᐊᒻᒪ ᐊᓯᖏᓐᓂ ᑎᒥᐅᔪᓂ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ 

ᐊᑐᖅᑕᐅᓗᑎᒃ ᐱᔨᑦᓯᕈᓐᓇᖁᓪᓗᒋᑦ  ᐊᒻᒪ ᓴᓇᓗᑎᒃ ᐊᐅᓚᑦᓯᔾᔪᑎᐅᓂᐊᖅᑐᓂᒃ ᐃᑲᔪᖅᓯᔾᔪᑎᓂᒃ 

ᐱᖅᓱᐊᖅᑕᐅᓂᖓᓄᑦ, ᓴᐳᒻᒥᔭᐅᓂᖓᓄᑦ, ᐊᒻᒪ ᑲᔪᖏᖅᓴᐅᑕᐅᓂᖓᓄᑦ ᐃᓄᐃᑦ ᐅᖃᐅᓯᖓᑦ. 

 

ᐃᓂᒋᔭᖓ ᐅᖃᐅᓯᕐᓄᑦ ᑲᒥᓴᓇᐅᑉ ᓄᓇᕗᒥ ᓴᖅᑭᑕᐅᓯᒪᕗᖅ ᐊᑐᖅᑕᐅᓪᓗᓂ ᐃᓚᖓ 16 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ. 

 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ ᑎᓕᓯᔾᔪᑎᖃᖅᐳᖅ ᐅᖃᐅᓯᕐᓄᑦ ᑲᒥᓴᓇ 

“ᐊᐅᓚᔾᔭᐃᖃᑦᑕᖁᓪᓗᒍ ᐃᓘᓐᓇᖏᓐᓂᒃ ᐊᒻᒪ ᖃᓄᐃᓕᒋᐊᕈᓐᓇᕐᓗᓂ ᐊᑐᕐᓗᒍ ᐱᔪᓐᓇᕐᓂᖓ 

ᐅᖃᐅᓯᕐᓄᑦ ᑲᒥᓴᓇ ᓯᕗᒧᐊᒃᑎᑦᓯᔪᓐᓇᓂᐊᕐᒪᑕ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᔪᓐᓇᐅᑎᖏᓐᓂᒃ, 

ᖃᓄᐃᓐᓂᕆᔭᖓᓐᓂᒃ, ᐱᔪᓐᓇᕐᓂᕆᔭᖏᓪᓗ ᐃᓕᓴᕆᔭᐅᔪᓐᓇᖁᓪᓗᒋᑦ, ᐊᒻᒪ ᐱᓕᕿᐊᒃᓴᕆᔭᖏᑦ 

ᐃᓕᓴᕆᔭᐅᓯᒪᔪᓂᒃ ᐅᖃᐅᓯᓕᕆᓂᕐᒧᑦ ᐱᓕᕆᖃᑦᑕᖁᓪᓗᒍ.” 

 

ᐅᖃᐅᓯᕐᓄᑦ ᑲᒥᓴᓇ ᓄᓇᕗᒥ ᐱᓕᕆᐊᖃᖅᐳᖅ ᐊᑯᓐᓇᖏᖅᓯᔨᐅᓪᓗᓂ, ᐊᔭᐅᖅᑎᐅᓪᓗᓂ, 

ᐅᖃᐅᔾᔨᒋᐊᖅᑎᐅᓪᓗᓂ ᐊᒻᒪᓗ ᓇᐅᑦᑎᖅᓱᖅᑎᐅᓪᓗᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 

ᐱᔪᓐᓇᐅᑎᖏᓐᓂᒃ, ᐱᔨᑦᓯᕈᑕᐅᔪᓂᒃ ᐊᒻᒪᓗ ᐱᓕᕆᐊᒃᓴᖏᓐᓂᒃ ᓄᓇᕗᑦ ᐃᓗᐊᓂ. 

II. ᑭᐅᔪᓐᓇᕆᐊᖃᕐᓂᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪ ᐱᖁᔭᖅᑎᒍᑦ 

ᐅᓂᒃᑳᓕᐅᖃᑦᑕᕆᐊᖃᕐᓂᖓ 

 

ᐅᖃᐅᓯᕐᓄᑦ ᑲᒥᓴᓇ ᑎᒃᑯᐊᖅᑕᐅᖃᑦᑕᖅᑐᖅ ᑲᒥᓴᓇᖓᓐᓄᑦ ᓄᓇᕗᑦ ᐊᑐᕐᖢᓂ 

ᐊᑐᓕᖁᔭᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᕐᕌᒍᓄᑦ ᑎᓴᒪᓄᑦ ᑲᒥᓴᓇᐅᓂᐊᕐᓗᓂ.  

ᐅᖃᐅᓯᕐᓄᑦ ᑲᒥᓴᓇ ᑎᑎᕋᕐᕕᖕᒥᓃᖏᓐᓇᕈᓐᓇᖅᐳᖅ ᐱᓕᕆᑦᓯᐊᓂᖃᕈᓂ. 

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖁᑎᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᖏᖅᓯᔨᐅᕗᑦ 

ᐊᑭᓕᖅᓱᖅᑕᐅᔾᒧᑎᒃᓴᖏᓐᓂᒃ ᐊᒻᒪ ᐊᑐᕈᒫᖅᑕᖏᓐᓂᒃ ᐃᓘᓐᓇᖏᑕ ᐃᒻᒥᒃᑰᖅᑐᑦ 

ᐱᓕᕆᔨᖁᑎᖏᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ.  ᑲᑎᒪᔨᓕᕆᔨᑦ ᑲᑎᒪᔨᖏᑦ ᐊᑐᖃᑦᑕᓕᖅᑐᑦ 

ᐱᐅᓯᐅᔪᒥᒃ ᑖᓐᓇ ᐅᖃᐅᓯᕐᓄᑦ ᑲᒥᓴᓇ ᓵᖓᓄᐊᖃᑦᑕᖁᓪᓗᒍ ᑲᑎᒪᔨᓕᕆᔨᑦ ᑲᑎᒪᔨᖏᓐᓄᑦ 

ᐊᕐᕌᒍᑕᒫᓐ ᐅᓂᒃᑲᐅᓯᖃᕆᐊᖅᑐᕐᓗᓂ ᑎᑎᕋᕐᕕᖓᑦᑕ ᐊᑐᕈᒫᖅᑕᖏᓐᓂᒃ ᐊᒻᒪ ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᖏᓐᓂᒃ ᐊᒡᒋᖅᑐᒥ ᑮᓇᐅᔭᓕᕆᓐᓇᐅᑉ ᐊᑐᖅᑕᐅᓂᐊᖅᑐᓂᒃ.  ᐃᓛᓐᓂᒃᑯᑦ, 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑎᓕᓯᔾᔪᑎᓂᒃ ᑐᓂᓯᖃᑦᑕᕐᒥᔪᑦ ᐊᐅᓚᑕᐅᓂᐊᖅᑐᓂᒃ ᑎᑎᕋᕐᕕᖓᓐᓂ 

ᐃᒻᒥᒃᑰᖅᑐᑦ ᐱᓕᕆᔨᖁᑎᒋᔭᐅᔪᓄᑦ ᑮᓇᐅᔭᐃᑦ ᒥᐊᓂᕆᔭᐅᓂᖏᓐᓄᑦ, ᐃᖅᑲᓇᐃᔭᖅᑐᓕᕆᓂᕐᒧᑦ, 

ᑳᓐᑐᕌᒃᓯᓂᕐᒧᑦ ᐊᒻᒪᓗ ᓂᐅᕕᕐᓂᕐᒧᑦ ᑐᕌᖓᔪᓂᒃ. 

 

ᐊᑖᒍᑦ ᓈᓴᐅᑎᖓᑕ 24 ᒫᓐᓇᐅᔪᖅ ᐊᑐᖅᑕᐅᔪᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂ, 

ᓈᓴᐅᑎᖓ 28.4 ᐃᓄᐃᑦ ᐅᖃᐅᓯᖓᑦ ᓴᐳᒻᒥᐅᓯᖅᑕᐅᓯᒪᓂᖓᓐᓄᑦ ᐱᖁᔭᕐᔪᐊᒥ ᐊᒻᒪ ᓈᓴᐅᑎᖓ 

24 ᓄᑖᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖏᓐᓂ, ᐅᖃᐅᓯᕐᓄᑦ ᑲᒥᓴᓇ 

ᑐᓂᓯᖃᑦᑕᕆᐊᖃᖅᑎᑕᐅᕗᖅ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 

ᐅᖃᐅᓯᖃᖅᓯᒪᔪᓂᒃ ᐱᓕᕆᖃᑦᑕᖅᓯᒪᔭᖏᓐᓄᑦ ᑎᑎᕋᕐᕕᖓᓂ ᐅᖃᐅᓯᕐᓄᑦ ᑲᒥᓴᓇᐅᑉ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐱᓕᕆᓚᐅᖅᑕᖏᓐᓂᒃ, ᐱᖃᓯᐅᑎᓪᓗᒋᑦ ᓇᓗᓇᐃᖅᑎᖅᓯᒪᓗᑎᒃ 

ᐱᓕᕆᓂᕆᓚᐅᖅᑕᖏᑦ ᖃᐅᔨᓴᐃᑎᓪᓗᒍ ᐅᖃᐅᓯᕐᓄᑦ ᑲᒥᓴᓇᐅᑉ. ᐊᕐᕌᒍᑕᒫᕐᓗ ᐅᓂᒃᑳᓕᐊᖓ 

ᐃᓗᓕᖃᕐᓗᓂ ᐊᑐᓕᖁᔭᓕᐊᖑᓯᒪᔪᓂᒃ ᐋᖅᑭᒋᐊᕈᑎᒃᓴᓂᒃ ᐱᖁᔭᕐᔪᐊᓄᑦ ᐊᒻᒪ ᐊᓯᖏᓐᓄᑦ 

ᐱᔾᔪᑕᐅᔪᓄᑦ.  ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖅ ᓴᖅᑭᑕᐅᖃᑦᑕᖅᑐᖅ ᒪᓕᒐᓕᐅᕐᕕᖕᒧᑦ. 

 

ᒪᓕᒃᑕᐅᓪᓗᑎᒃ ᐊᖏᖅᑕᐅᓯᒪᔪᑦ ᒪᓕᒐᖏᑦ, ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖁᑎᖏᑦ 

ᓇᐅᑦᓯᖅᑐᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ (OGOPA) 

ᑲᑎᒪᑎᑦᓯᖃᑦᑕᖅᑐᑦ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ ᓈᓚᒃᑎᐅᓪᓗᑎᒃ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖓᓂᒃ ᐅᖃᐅᓯᕐᓄᑦ ᑲᒥᓴᓇᐅᑉ.  ᑲᑎᒪᓂᐅᖃᑦᑕᖅᑐᑦ ᓈᓚᒃᑎᐅᓪᓗᑎᒃ ᑭᓇᒃᑯᓕᒫᓄᑦ 

ᐅᐸᒃᑕᐅᔪᓐᓇᖅᐳᑦ.  ᐅᖃᐅᓯᕐᓄᑦ ᑲᒥᓴᓇ ᓂᕆᐅᒋᔭᐅᖃᑦᑕᖅᑐᖅ ᑲᑎᒪᔨᕋᓛᑦ 

ᓵᖓᓄᐊᕐᓂᐊᖅᑎᓪᓗᒍ ᑕᖅᑲᒃᑯᓄᖓ ᑕᑯᓐᓇᖅᑕᐅᓗᓂ ᐅᖃᐅᓯᖃᕐᓂᐊᕐᒪᑦ ᐃᓗᓕᖏᓐᓂᒃ 

ᐅᓂᒃᑳᓕᐊᖓᑕ ᐊᒻᒪᓗ ᑭᐅᖃᑦᑕᕐᓗᓂ ᐊᐱᖅᑯᑎᒋᔭᐅᔪᓄᑦ ᑲᑎᒪᔨᕋᓛᓄᑦ.  ᑲᑎᒪᔨᖃᓛᑦ 

ᑭᖑᕐᖓᒍᑦ ᓇᖕᒥᓂᖅ ᐅᓂᒃᑳᓕᐅᖃᑦᑕᖅᑐᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 

III. ᓇᓗᓇᐃᖅᑎᖅᓯᒪᔪᑦ ᑭᐅᔪᓐᓇᐅᑕᐅᑕᐅᔭᕆᐊᓖᑦ 

 

ᐅᑯᐊ  ᑎᑎᕋᖅᓯᒪᔪᑦ ᑭᒡᒐᖅᑐᐃᔪᐃᓐᓇᐅᖏᑦᑐᑦ ᑎᑎᕋᖅᓯᒪᔪᓂᒃ ᑲᒪᒋᔭᒃᓴᖏᓐᓂᒃ ᐅᖃᐅᓯᕐᓄᑦ 

ᑲᒥᓴᓇᐅᑉ.  ᑭᓯᐊᓂᓕ, ᑖᒃᑯᐊ ᑭᐅᔪᓐᓇᕆᐊᖃᖅᑕᖏᑦ ᓇᓗᓇᐃᒃᑯᑕᐅᕗᑦ 

ᐱᓕᕆᑦᑎᐊᓕᕋᓗᐊᕐᒪᖔᑦ ᖃᐅᔨᓴᖅᑕᐅᓗᓂ ᓯᕗᒧᐊᑦᑎᐊᕐᓂᕆᔭᖓᓗ ᐃᒻᒥᒃᑰᖅᑐᖅ 

ᐱᓕᕆᔨᖁᑎᒋᔭᐅᔪᖅ. 

 

ᐃᓘᓐᓇᖏᑦ ᓇᓗᓇᐃᖅᑎᖅᑕᐃᓐᓇᕆᓗᒋᑦ ᐱᓕᕆᐊᒃᓴᖏᑦ, ᑲᒪᒋᔭᒃᓴᖏᑦ, ᐱᔪᓐᓇᕐᓂᖏᑦ ᐊᒻᒪ 

ᒪᓕᒐᖅᑎᒍᑦ ᐊᑐᕆᐊᖃᖅᑕᖏᑦ ᐅᖃᐅᓯᕐᓄᑦ ᑲᒥᓴᓇ ᐃᖅᑲᓇᐃᔭᖅᑎᓪᓗᒍ ᐃᓗᐊᓃᑉᐳᑦ ᒫᓐᓇ 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂ, ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ ᐊᒻᒪ 

ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖓᓄᑦ ᐱᖁᔭᕐᔪᐊᑦ 

 

 

ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᒥᐊᓂᖅᓯᓂᕐᒧᑦ ᐊᐅᓚᑦᑎᔾᔪᑎᑦ 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕆᐊᖃᖅᐳᖅ ᐱᐅᖅᓱᐊᕐᓂᒃᑯᑦ ᒥᐊᓂᖅᓯᔨᐅᔭᕆᐊᖃᕐᓂᖓᓂᒃ 

ᑎᑎᕋᕐᕕᐅᑉ ᑮᓇᐅᔭᖁᑎᖏᓐᓂᒃ ᐊᒻᒪ ᐃᖅᑲᓇᐃᔭᖅᑐᓕᕆᓂᖅ ᒪᓕᒃᓯᒪᑦᑎᐊᖁᓪᓗᒋᑦ 

ᐱᖁᔭᕐᔪᐊᖑᔪᓄᑦ ᐱᔪᓐᓇᐅᑎᐅᕗᑦ, ᐱᖃᓯᐅᑎᓪᓗᒍ ᑮᓇᐅᔭᑦ ᐊᐅᓚᑕᐅᓂᖓᓄᑦ 

ᐱᖁᔭᕐᔪᐊᖅ, ᒐᕙᒪᒃᑯᑦ ᑳᓐᑐᕌᒃᓯᓂᕐᒧᑦ ᒪᓕᖓᖏᓐᓂᒃ ᐊᒻᒪ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐱᖁᔭᕐᔪᐊᖓᓐᓄᑦ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕆᐊᖃᖅᑐᖅ ᐱᓕᕆᐊᒃᓴᖃᕐᓗᓂ ᓴᓇᓂᕐᒥᒃ ᐊᒻᒪ ᑐᓂᓯᓂᕐᒥᒃ 

ᑎᑎᕋᕐᕕᖕᒧᑦ ᐊᕐᕌᒍᑕᒫᓐ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓂᒃ ᐊᒻᒪ ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᒃᓴᖏᓐᓂᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖁᑎᖏᓐᓄᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ.  ᐅᖃᐅᓯᕐᓄᑦ ᑲᒥᓴᓇ ᑲᒪᒋᔭᖃᕆᐊᖃᖅᐳᖅ ᓯᕗᒧᐊᒃᑦᑦᓯᓂᕐᒥᒃ 

ᐃᓗᓕᖏᓐᓂᒃ ᐊᕐᕌᒍᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ ᐊᖑᒻᒪᑎᖁᓪᓗᒍ 

ᐅᖓᑖᓄᐊᖁᓪᓗᒍᓘᓐᓃᑦ ᐱᓕᕆᐊᒃᓴᖏᑕ ᓴᖅᑭᑕᐅᓯᒪᔪᑦ ᐱᖁᔭᕐᔪᐊᑎᒍᑦ ᐊᒻᒪ ᒪᓕᒐᖅᑎᒍᑦ 

ᑐᓂᔭᐅᔪᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᐱᖃᓯᐅᑎᓪᓗᒍ, ᑭᓯᐊᓂ ᑖᒃᑯᓄᖓᑐᐊᖅ 

ᑐᕌᖓᓇᓂ: 

 

o ᐃᓗᓕᑯᓘᔭᖏᑦ ᓇᓗᓇᐃᖅᑎᖅᓯᒪᓗᑎᒃ ᑎᑎᕋᕐᕕᖓᑕ ᐊᐅᓚᓂᖓᑕ,  

ᐱᖁᔭᖅᑎᒍᓪᓗ ᐱᓕᕆᐊᒃᓴᖏᓐᓂᒃ ᐊᒻᒪ ᓇᓗᓇᐃᖅᑎᖅᓯᒪᓗᑎᒃ 

ᐊᒃᓱᕉᓴᒍᑎᒋᔭᖏᑦ; 

 

o ᐃᓗᓕᑯᓘᔭᖏᑦ ᓇᓗᓇᐃᖅᑎᖅᓯᒪᓗᑎᒃ ᑎᑎᕋᕐᕕᖓᑕ ᑐᕌᒐᒃᓴᖏᓐᓂᒃ ᐊᒻᒪᓗ 

ᑎᑭᒐᓱᐊᕐᓂᐊᖅᑕᖏᓐᓂᒃ ᐊᒡᒋᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᒃ; 

 

o ᐃᓗᓕᑯᓘᔭᖏᑦ ᓇᓗᓇᐃᖅᑎᖅᓯᒪᓗᑎᒃ ᑎᑎᕋᕐᕕᖓᑕ ᐅᐸᓗᖓᐃᔭᐅᑎᖏᓐᓂᒃ 

ᑎᑭᐅᑎᒐᓱᐊᕈᑎᒋᓂᐊᖅᑕᖏᑦ ᑐᕌᒐᒃᓴᖏᓐᓄᑦ ᐊᒻᒪ 

ᑎᑭᐅᑎᒐᓱᐊᕐᓂᐊᖅᑕᖏᓐᓄᑦ, ᐊᒻᒪᓗ 

o ᐃᓗᓕᖏᑦ ᓇᓗᓇᐃᖅᑎᖅᓯᒪᓗᑎᒃ ᐱᔾᔪᑎᖓᑕ ᑎᑎᕋᕐᕕᖓᑕ 

ᑮᓇᐅᔭᖅᑐᕈᑎᓴᒃᓄᑦ ᐊᑐᕈᒫᖅᑕᖏᓐᓄᑦ, ᐱᖃᓯᐅᑎᓯᒪᓗᑎᒃ ᑐᒃᓯᕋᐅᑎᖏᑦ 

ᐱᐅᓯᒋᐊᖅᑎᑦᓯᓂᕐᒧᑦ. 

 

 ᐅᖃᐅᓯᕐᓄᑦ ᑲᒥᓴᓇ ᐱᓕᕆᔪᓐᓇᕆᐊᖃᖅᐳᖅ ᓵᑕᒃᓴᐅᔾᔪᑎᒋᔪᓐᓇᕐᓗᓂᐅᒃ ᓴᓇᓂᕐᒥᒃ ᐊᒻᒪ 

ᑐᓂᓯᓂᕐᒥᒃ ᑎᑎᕋᕐᕕᖓᑕ ᐱᖁᔭᖅᑎᒍᑦ ᓴᓇᔭᕆᐊᖃᖅᑕᖏᓐᓂᒃ ᐊᕐᕌᒍᑕᒫᖅᓯᐅᒻᒥᒃ 

ᐅᓂᒃᑳᓕᐊᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪ ᓵᖓᓄᐊᖃᑦᑕᕐᓗᓂ ᑲᑎᒪᔨᕋᓛᖁᑎᖓᑦᑕ 

ᒪᓕᒐᓕᐅᖅᑎᑦ ᑲᑎᒪᔨᖏᑕ ᐅᓂᒃᑲᐅᓯᖃᕆᐊᖅᑐᕐᓗᓂ ᐃᓗᓕᕆᔭᖏᓐᓂᒃ ᐅᓂᒃᑳᓕᐊᖓᑕ.  

ᐅᖃᐅᓯᕐᓄᑦ ᑲᒥᓴᓇ ᐱᓕᕆᐊᒃᓴᖃᖅᐳᖅ ᓯᕗᒧᐊᒃᑎᑦᓯᓂᕐᒥᒃ ᐃᓗᓕᕆᔭᖏᓐᓂᒃ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂ ᐊᖑᒻᒪᑎᔭᖏᓐᓂᒃ ᐅᕝᕙᓗ ᐅᖓᑖᓄᐊᕆᑎᓯᒪᔭᖏᓐᓂᒃ 

ᐱᖁᔭᖅᑎᒍᑦ ᐱᓕᕆᔭᕆᐊᖃᖅᑕᖏᑎᒍᑦ ᐊᒻᒪ ᒪᓕᒐᖕᓂᐊᖅᑕᖏᓐᓂᒃ ᑐᓂᔭᐅᓯᒪᔪᓂᒃ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᐱᖃᐅᓯᑎᓪᓗᒍ, ᑭᓯᐊᓂ ᑖᒃᑯᓄᖓᑐᐊᖅ ᑐᕌᖓᓇᓂ: 

 

o ᓇᓗᓇᐃᖅᑎᖅᓯᒪᓗᑎᒃ ᐱᓕᕆᓂᕆᓚᐅᖅᑕᖏᑦ ᑎᑎᕋᕐᕕᖓᓂ ᐊᒻᒪᓗ 

ᑲᒪᒋᓚᐅᖅᑕᖏᑦ ᐱᓕᕆᐊᒃᓴᕆᓪᓗᓂᒋᑦ ᐅᖃᐅᓯᕐᓄᑦ ᑲᒥᓴᓇᐅᑉ ᐊᓂᒍᖅᑐᒥ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᐱᖃᓯᐅᑎᓪᓗᒋᑦ ᖃᓄᐃᓕᖓᓕᕐᒪᖔᑕ 

ᖃᐅᔨᓴᖃᑦᑕᖅᑕᖏᑦ ᐅᖃᐅᓯᕐᓄᑦ ᑲᒥᓴᓇᐅᑉ1; 

 

o ᓇᓗᓇᐃᖅᑎᖅᓯᒪᓗᑎᒃ ᑮᓇᐅᔭᓂᒃ ᐊᑐᕐᓂᕆᓚᐅᖅᑕᖓ ᑎᑎᕋᕐᕕᖓᑕ 

ᐊᓂᒍᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ; 

 

o ᓇᓗᓇᐃᖅᑎᖅᓯᒪᓗᑎᒃ ᑎᑎᕋᖅᓯᒪᔪᑦ ᑎᑎᕋᕐᕕᖓᓂ ᓯᕗᒧᐊᑦᑎᐊᕐᓂᖃᓚᐅᖅᑐᑦ 

ᐊᖑᒻᒪᑎᓚᐅᖅᑐᑦ ᑐᕌᒐᒃᓴᖏᓐᓄᑦ ᐊᒻᒪ ᑎᑭᐅᑎᒐᓱᐊᖅᑕᖏᓐᓄᑦ ᐊᕐᕌᒍᒧᑦ 

ᐱᓕᕆᐊᒃᓴᖏᓐᓂ ᐸᕐᓇᐅᑎᖏᓐᓂ ᐊᒻᒪ ᐊᒡᒋᖅᑐᒥ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ; ᐊᒻᒪᓗ 

  

o ᕿᒥᕐᕈᓇᒡᓗᓂᒋᑦ ᐊᑑᑎᖃᑦᑎᐊᕋᓗᐊᕐᒪᖔᑕ ᐊᑐᓕᖅᑎᑦᑎᓂᕐᒧᑦ ᐱᔪᓐᓇᐅᑎᖏᑦ 

ᐊᑐᖅᓯᒪᔭᖏᑦ ᐊᒻᒪ ᐱᓕᕆᐊᒃᓴᕆᔭᖏᑦ ᐅᖃᐅᓯᕐᓄᑦ ᑲᒥᓴᓇᐅᑉ 

ᐊᒃᑐᐊᓂᖃᖅᑐᖅᑐᑦ ᐊᑐᓕᖁᔭᓕᐊᖑᓯᒪᔪᑦ ᐊᓯᔾᔨᖅᓯᓂᕐᒧᑦ ᐅᖃᐅᓯᕐᓄᑦ 

ᑲᒥᓴᓇᐅᑉ ᐃᓱᒪᒋᔭᖏᓐᓂᒃ ᐊᓯᔾᔨᕆᐊᖃᖅᑐᒋᓪᓗᓂᒋᑦ ᐅᕝᕙᓗ ᐱᔪᒪᔭᖏᑦ 

ᐱᐅᓯᒋᐊᖁᓪᓗᒍ ᒪᓕᒃᓯᒪᓂᕆᔭᖓ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 

ᐱᖁᔭᕐᔪᐊᖏᓐᓂ. 

 

 ᐅᖃᐅᓯᕐᓄᑦ ᑲᒥᓴᓇ ᐱᓕᕆᐊᒃᓴᖃᖅᐳᖅ ᓯᕗᒃᑲᖅᑕᖅᑎᐅᓂᕐᒥᒃ ᐃᖅᑲᓇᐃᔭᖅᑎᖏᓐᓄᑦ 

ᑎᑎᕋᕐᕕᖓᓐᓂ ᐱᐅᓯᖃᕐᓗᓂ ᐃᑲᔪᖅᑐᐃᓗᓂᓗ ᐱᓕᕆᐊᒃᓴᖏᓐᓂᒃ ᑎᑎᕋᕐᕕᖓᑕ 

ᑎᓕᔭᐅᓯᒪᔾᔪᑎᖏᓐᓂᒃ. 

 

 ᐅᖃᐅᓯᕐᓄᑦ ᑲᒥᓴᓇ ᑲᒪᒋᔭᖃᕆᐊᖃᖅᐳᖅ ᖃᐅᔨᓴᐃᓂᕐᒥᒃ ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔭᑦᑎᐊᓕᕋᓗᐊᕐᒪᖔᑕ ᐊᒻᒪ ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ ᐋᖅᑭᒡᓯᖃᑦᑕᕐᓗᓂ. 

 

 

 

 

 

                                            
1 ᑕᑯᓗᒍ ᐅᐃᒍᖓ B ᓇᓗᓇᐃᖅᓯᓯᒪᔪᖅ ᐅᓂᒃᑳᓕᐊᖑᔪᑦ ᐋᖅᑭᒡᓯᒪᓂᕆᒐᔭᒃᑕᖓ ᑕᐃᒪᐃᑦᑐᓄᑦ. 

ᖃᐅᔨᓴᐃᓂᖅ ᐊᒻᒪ ᐊᖏᖃᑎᒌᒍᓐᓇᐃᓕᔪᖃᖅᑎᓪᓗᒍ ᐊᑯᓐᓇᖏᖅᓯᔨᐅᓂᖅ 

 

 ᓈᓴᐅᑎᖏᑦ  26-36-ᒥ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᓂ ᐊᒻᒪᓗ ᓈᓴᐅᑎᖏᑦ  

31-37-ᖏᓐᓂ ᐃᓄᐃᑦ ᐅᖃᐅᓯᖓᑦ ᓴᐳᒻᒥᐅᓯᖅᑕᐅᓯᒪᓂᖓᓄᑦ ᐱᖁᔭᕐᔪᐊᕐᒥ 

ᓇᓗᓇᐃᖅᑎᕆᓯᒪᕗᑦ ᐱᔪᓐᓇᐅᑎᖏᓐᓂᒃ ᐱᓕᕆᐊᒃᓴᖏᓐᓂᒡᓗ ᐅᖃᐅᓯᕐᓄᑦ ᑲᒥᓴᓇᐅᑉ 

ᐊᒃᑐᐊᓂᖃᖅᑐᓂᒃ ᖃᐅᔨᓴᐃᓂᕆᓚᐅᖅᑕᖏᓐᓄᑦ ᑎᑎᖅᑲᑎᒍᑦ. 

 

 ᐅᖃᐅᓯᕐᓄᑦ ᑲᒥᓴᓇ ᑲᒪᒋᔭᖃᕆᐊᖃᖅᐳᖅ ᓯᕗᒧᐊᒃᑎᑦᓯᑦᓯᐊᕐᓗᓂ ᑎᑎᕋᕐᕕᖓ 

ᓴᓇᖃᑦᑕᕐᓗᓂ ᒪᓕᒐᕐᓂᒃ, ᑕᑕᑎᕆᐊᓕᖕᓂᒃ, ᐊᐅᓚᑦᓯᔾᔪᑎᓂᒃ ᐊᒻᒪ ᐱᖅᑯᓯᐅᓂᐊᖅᑐᓂᒃ 

ᐊᑐᖅᑕᐅᔭᕆᐊᖃᖅᑐᓂᒃ ᑎᑎᖅᑲᑎᒍᑦ ᖃᐅᔨᓴᐃᑎᓪᓗᒍ ᓄᓇᕗᒥ ᐃᓕᓴᕆᔭᐅᓯᓚᔪᑦ ᐅᖃᐅᓯᑦ 

ᐱᖁᔭᕐᔪᐊᖏᑎᒍᑦ. 

 

 ᐅᖃᐅᓯᕐᓄᑦ ᑲᒥᓴᓇ ᑲᒪᒋᔭᖃᕆᐊᖃᖅᐳᖅ ᑭᐅᔪᓐᓇᕆᐊᖃᖅᐳᖅ ᓯᕗᒧᐊᒃᑎᑦᓯᑦᓯᐊᕐᓗᓂ  

ᑎᑎᕋᕐᕕᖓᑕ ᓴᓇᔭᕆᐊᖃᕐᓂᖓᓂᒃ ᐊᒻᒪ ᑐᑭᓯᓇᓱᐊᕆᐊᖃᕐᓂᖓᓂᒃ ᑐᓴᒐᒃᓴᓂᒃ 

ᐊᑐᖅᑕᐅᔭᕆᐊᖃᖅᑐᓂᒃ ᑕᖅᑲᒃᑯᓄᖓ ᑐᑭᓯᒪᓇᑦᓯᐊᕐᓗᑎᒃ ᐃᖏᕐᕋᓂᖓ 

ᑐᒃᓯᕋᐅᑎᓕᐅᖅᑎᓪᓗᒋᑦ ᑎᑎᕋᕐᕕᖓᓄᑦ ᐅᖃᐅᓯᕐᓄᑦ ᑲᒥᓴᓇ ᖃᐅᔨᓴᖁᓪᓗᒍ 

ᓯᖁᒥᑦᓯᔪᖃᖅᑐᒋᒃᓯᓐᓇᐃᑎᓪᓗᒍ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂᒃ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕆᐊᖃᖅᐳᖅ ᓯᕗᒧᐊᒃᑎᑦᓯᑦᓯᐊᕐᓗᓂ  ᑎᑎᕋᕐᕕᖓ 

ᑐᓂᔭᐅᖃᑦᑕᖅᑐᓪᓗᒍ ᒪᓕᒐᕐᓂᐊᖅᑎᒥᒃ ᐊᑐᖅᑕᐅᓂᐊᖅᑎᓪᓗᒍ ᖃᐅᔨᓴᐃᓕᖅᑎᓪᓗᒍ 

ᑎᑎᖅᑲᑎᒍᑦ, ᐱᖃᓯᐅᑎᓗᒍ ᐅᖃᐅᔾᔨᒋᐊᕈᑎᖏᑦ ᐱᓪᓗᒋᑦ ᑎᑎᕋᕐᕕᐅᑉ 

ᐱᓕᕆᔪᓐᓇᕐᓂᖃᕐᕕᖓᓄᑦ ᖃᖓᑐᐃᓐᓇᑦᑎᐊᒃᑯᑦ. 

 

 ᐅᖃᐅᓯᕐᓄᑦ ᑲᒥᓴᓇ ᑲᒪᒋᔭᖃᕆᐊᖃᖅᐳᖅ ᓯᕗᒧᐊᒃᑎᑦᓯᐊᖁᓪᓗᒋᑦ ᖃᐅᔨᓴᐃᓂᐅᔪᑦ 

ᑎᑎᕋᕐᕕᖓᓂ ᖃᐅᔨᓴᕈᑕᐅᔪᑦ ᒪᓕᒃᑕᐅᓗᑎᒃ ᓇᓗᓇᐃᖅᑕᐅᓯᒪᔪᑦ ᐱᖁᔭᖅᑎᒍᑦ 

ᐱᓕᕆᕝᕕᒋᔭᕆᐊᖃᖅᑕᖓᓄᑦ ᐊᑯᓂᐅᓂᕆᔭᕆᐊᖃᖅᑕᖓᓄᑦ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕆᐊᖃᖅᐳᖅ ᓯᕗᒧᐊᒃᑎᑦᓯᑦᓯᐊᖁᓪᓗᒍ ᑎᑎᕋᕐᕕᖓ 

ᒪᓕᑦᑎᐊᖁᓪᓗᒍ ᒪᓕᒐᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒻᒪ ᓄᓇᕗᒥ ᐃᖅᑲᖅᑐᐃᕕᐅᑉ 

ᐱᓪᓗᒋᑦ ᐅᖃᐅᓯᕐᓄᑦ ᑲᒥᓴᓇᐅᑉ ᐱᓕᕆᔪᓐᓇᐅᑎᖏᓐᓄᑦ ᓴᓐᖏᓂᕆᔭᖏᑦ 

ᖃᐅᔨᓴᐃᔪᓐᓇᖁᓪᓗᒍ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕆᐊᖃᖅᐳᖅ ᓯᕗᒧᐊᒃᑎᑦᓯᑦᓯᐊᖁᓪᓗᒍ ᖃᐅᔨᓴᐃᓚᐅᖅᑎᓪᓗᒍ 

ᐅᓂᒃᑳᓕᐊᖏᓐᓂᒃ ᑎᑎᕋᖅᑕᐅᖃᑦᑕᖅᑐᓂᒃ ᑎᑎᕋᕐᕕᖓᓐᓂᑦ ᑐᓂᔭᐅᖃᑦᑕᕐᓗᑎᒃ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᒪᓕᒃᑕᐅᓗᑎᒃ ᐋᖅᑭᒡᓱᖅᓯᒪᓂᕆᔭᕆᐊᖃᖅᑕᖏᑦ, ᐊᒻᒪ 

ᓵᖓᓄᐊᖃᑦᑕᕐᓗᓂ ᑲᑎᒪᔨᕋᓛᖁᑎᖓᑦᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑭᐅᔪᓐᓇᖃᑦᑕᖁᓪᓗᒍ 

ᐃᓗᓕᕆᔭᖏᓐᓂᒃ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕐᓗᓂᓗ ᑲᒪᒋᔭᖃᕆᐊᖃᖅᐳᖅ  ᓴᓇᓂᕐᒥᒃ 

ᐊᖏᖃᑎᒌᒍᓐᓇᐃᓕᔪᖃᖅᑎᓪᓗᒍ ᐊᑯᓐᓇᖏᖅᓯᔨᐅᓂᕐᒥᒃ ᐊᒻᒪ ᐊᓯᖏᓐᓂᒃ ᐱᐅᓯᐅᔪᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᒪᓕᒃᓯᒪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᑐᖅᑕᐅᓗᑎᒃ 

ᑖᒃᑯᐊ ᐱᐅᓯᐅᔪᑦ ᐊᑲᐅᓐᖏᓕᐅᕈᑎᒥᒃ ᐋᖅᑭᒡᓯᖃᑦᑕᕐᓗᑎᒃ ᐱᓪᓗᒋᑦ ᐱᖁᔭᕐᔪᐊᑦ, ᐊᑐᐊᒐᑦ 

ᐅᕝᕙᓗ ᐱᓕᕆᔾᔪᓯᐅᔪᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓂᒃ ᑲᒪᒋᔭᖃᖅᑎᓪᓗᒋᑦ. 

ᑕᖅᑲᒃᑯᓄᖓ ᑐᕌᖓᔪᑦ ᑐᓴᒐᒃᓴᑦ, ᐊᐅᔭᐃᖅᑐᐃᔾᔪᑎᑦ ᐊᒻᒪ ᐅᖃᐅᔾᔨᒋᐊᕐᓂᒧᑦ 

ᐱᓕᕆᐊᒃᓴᖏᑦ 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕐᓗᓂᓗ ᑲᒪᒋᔭᖃᕆᐊᖃᖅᐳᖅ ᓯᕗᒧᐊᒃᑎᑦᓯᓂᕐᒥᒃ ᑎᑎᕋᕐᕕᖓ 

ᓴᓇᖃᑦᑕᕐᓗᓂ ᐊᒻᒪ ᑐᑭᓯᒐᓱᐊᖃᑦᑕᕐᓗᓂ ᑐᓴᒐᒃᓴᓂᒃ ᑕᖅᑲᒃᑯᓄᖓ ᑐᕌᖓᔪᓂᒃ 

ᐱᔪᓐᓇᐅᑎᖏᓐᓄᑦ ᐃᓗᐊᓂ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖏᑎᒍᑦ ᐊᒻᒪ 

ᐱᓕᕆᐊᒃᓴᕆᔭᖓᓂᒃ ᑎᑎᕋᕐᕕᖓᑕ ᐅᖃᐅᓯᕐᓄᑦ ᑲᒥᓴᓇᐅᑉ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕐᓗᓂᓗ ᑲᒪᒋᔭᖃᕆᐊᖃᖅᐳᖅ ᓯᕗᒧᐊᒃᑎᑦᓯᓂᕐᒥᒃ ᑎᑎᕋᕐᕕᖓ 

ᐅᖃᐅᓯᕐᓄᑦ ᑲᒥᓴᓇᐅᑉ ᐱᓯᒪᒃᓯᖃᑦᑕᖁᓪᓗᒍ ᐅᓪᓗᒥᒧᑦ ᐊᖑᒻᒪᑎᔪᓂᒃ ᖃᕆᑕᐅᔭᒃᑯᑦ 

ᑐᑭᓯᒋᐊᕐᕕᖕᒥᒃ ᐃᓗᓕᖃᕐᓗᓂ ᑐᓴᒐᒃᓴᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᖏᓐᓂᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓱᕐᓗ, ᐊᑑᑎᖃᖅᑐᓂᒃ ᑕᑕᑎᕆᐊᓕᖕᓂᒃ 

ᐊᑐᖅᑕᐅᔭᕆᐊᖃᖅᑐᓂᒃ ᑕᖅᑲᒃᓄᖓ ᐊᒻᒪᓗ ᐊᓯᖏᓐᓂᒃ ᑐᓴᒐᒃᓴᓂᒃ ᐃᓕᓕᓯᒪᓗᓂ 

ᐱᓕᕆᐊᒃᓴᖏᓐᓂᒃ ᑎᑎᕋᕐᕕᖓᑕ ᐅᓂᒃᑳᖅᓯᒪᔪᓂᒃ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕐᓗᓂᓗ ᑲᒪᒋᔭᖃᕆᐊᖃᖅᐳᖅ ᐅᖃᐅᔾᔨᒋᐊᖃᑦᑕᕐᓂᕐᒥᒃ 

ᐱᓕᕆᕝᕕᐅᔪᓂᒃ, ᑎᒥᐅᔪᓂᒃ ᐊᒻᒪ ᑭᓇᒃᑯᑐᐃᓐᓇᐅᔪᓂᒃ ᐱᓪᓗᒋᑦ ᐊᐅᓚᔾᔭᒃᑕᐅᒋᐊᕐᓂᐊᖅᑐᑦ 

ᓇᓗᓇᐃᖅᑕᐅᓯᒪᔪᑦ ᐅᕝᕙᓗ ᐱᐅᓯᐅᔪᑦ ᐅᖃᐅᓯᕐᓄᑦ ᑲᒥᓴᓇᐅᑉ ᓈᒻᒪᒃᑐᕆᔭᒋᑦ 

ᒪᓕᒃᓯᒪᓂᖏᓐᓄᑦ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ ᐱᖁᔭᕐᔪᐊᖓᓐᓄᑦ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕐᓗᓂᓗ ᑲᒪᒋᔭᖃᕆᐊᖃᖅᐳᖅ ᐱᓪᓚᕆᒃᑐᒃᑯᑦ 

ᐃᑲᔪᖅᓯᖃᑦᑕᕐᓗᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ ᑲᑎᒪᔨᖏᓐᓂᒃ ᐃᑲᔪᕐᓗᒋᑦ 

ᑐᓴᐅᒪᑦᑎᐊᕐᓗᑎᒃ ᐊᑑᑎᖃᖅᑐᒃᑯᓪᓗ ᐱᓕᕆᐊᖃᕈᓐᓇᕐᓂᐊᕐᒪᑕ ᓴᓐᖏᓂᕐᒥᖕᓂᒃ ᐅᕝᕙᓗ 

ᐱᓕᕆᐊᒃᓴᒥᖕᓂᒃ ᑲᑎᒪᔨᐅᓗᑎᒃ. 

 

 ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕐᓗᓂᓗ ᑲᒪᒋᔭᖃᕆᐊᖃᖅᐳᖅ ᐊᑐᐃᓐᓇᐅᑎᑦᓯᓗᓂ 

ᐊᒻᒪ/ᐅᕝᕙᓘᓐᓃᑦ ᑎᑎᕋᓕᖅᑎᓪᓗᒋᑦ ᒪᓕᒐᖏᓐᓂᒃ ᐱᓪᓗᒋᑦ ᐃᓄᐃᑦ ᐅᖃᐅᓯᖏᓐᓄᑦ 

ᐸᕐᓇᐅᑎᖏᓐᓂᒃ ᓴᓇᔭᐅᓯᒪᔪᓂᒃ ᑎᒥᐅᔪᓄᑦ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᒋᖏᑕᖏᓐᓄᑦ. 

 

 

IV. ᑮᓇᐅᔭᖅᑐᕈᑎᒃᓴᑦ ᐊᑐᕈᒫᖅᑐᑦ 

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖁᑎᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᖏᖅᓯᔨᐅᖃᑦᑕᖅᐳᑦ 

ᐊᑭᓕᖅᓱᕈᑕᐅᓂᐊᖅᑐᓂᒃ ᑮᓇᐅᔾᔭᒃᓵᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᑐᕈᒫᖅᑕᖏᓐᓂᒃ 

ᐃᓘᓐᓇᖏᑕ ᐃᒻᒥᒃᑰᖅᑐᑦ ᐱᓕᕆᔨᖁᑎᖏᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ.  ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᑦ ᐊᖏᖅᓯᓯᒪᓕᖅᑐᑦ ᐱᖅᑯᓯᐅᓂᐊᖅᑐᒥᒃ ᐅᖃᐅᓯᕐᓄᑦ ᑲᒥᓴᓇᐅᑉ ᓵᖓᓄᐊᖃᑦᑕᖁᓪᓗᒍ 

ᑲᑎᒪᔨᑦ ᐊᕐᕌᒍᑕᒫᕐᓗᓂ ᐅᖃᐅᓯᖃᕆᐊᖅᑐᕐᓗᓂ ᑎᑎᕋᕐᕕᖓᑕ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᒋᔭᖏᓐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓗᐊᓂ.  ᐃᓛᓐᓂᒃᑯᑦ, 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑎᓕᓯᖃᑦᑕᑐᐃᓐᓇᕆᐊᖃᕐᒥᔪᑦ ᐱᓪᓗᒍ ᐊᐅᓚᓂᕆᔭᖏᑦ 

ᑎᑎᕋᕐᕕᖏᓐᓂ ᐃᒻᒥᒃᑰᖅᑐᑦ ᐱᓕᕆᔨᐅᔪᑦ ᐱᔾᔪᑎᖃᕐᓗᑎᒃ ᑮᓇᐅᔭᐃᑦ ᒥᐊᓂᕆᔭᐅᓂᖏᓐᓂᒃ, 

ᐃᖅᑲᓇᐃᔭᖅᑎᖃᕐᓂᕐᒧᑦ, ᑳᓐᑐᕌᒃᓯᓂᕐᒧᓪᓗ ᐊᒻᒪ ᓂᐅᕕᕐᓂᕐᒧᑦ ᑐᕌᖓᔪᓂᒃ. 

 

ᐅᖃᐅᓯᕐᓄᑦ ᑲᒥᓴᓇ ᑭᐅᔪᓐᓇᕆᐊᖃᖅᐳᖅ ᒥᐊᓂᕆᔭᐅᓂᕆᔭᖏᑕ ᐊᑐᕈᒫᖅᑕᖏᑕ 

ᑮᓇᐅᔭᖅᑐᕈᑎᒃᓴᑦ ᐊᖏᕈᑕᐅᖃᑦᑕᖅᑐᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᐅᓚᔾᔪᑎᒋᓂᐊᖅᑕᖏᑕ 

ᑎᑎᕋᕐᕕᖓᓂ. 

2016-2017-ᒥ ᐊᑐᕈᒫᖅᑕᖏᑦ 

 

ᑮᓇᐅᔾᔭᒃᓵᑦ ᐊᒻᒪ ᐃᑲᔪᕈᓯᐊᑦ:    $990,000 

ᐊᓯᖏᓐᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ:  $420,000 

 

ᑲᑎᓪᓗᒋᑦ:      $1,410,000 

 

 

 ᐃᖅᑲᓇᐃᔭᖅᑎᑖᕐᓂᖅ 

 

ᑎᑎᕋᕐᕕᖓ ᐅᖃᐅᓯᕐᓄᑦ ᑲᒥᓴᓇᐅᑉ ᒫᓐᓇ 6-ᓂᒃ ᐃᖅᑲᓇᐃᔭᖅᑎᖃᖅᑐᖅ  6-ᓂᒃ 

ᐃᖅᑲᓇᐃᔭᐃᓐᓇᖅᑐᓂᒃ ᐅᓪᓗᓕᒫᖅ ᐃᓂᖃᖅᑐᓂᒃ: 

 

1. ᑐᑭᒧᐊᒃᑎᑦᓯᔨ ᐅᐸᓗᖓᐃᔭᐃᓂᕐᒧᑦ ᐸᕐᓇᐃᓂᕐᒧᑦ ᐊᒻᒪ ᐊᑐᐊᒐᓕᕆᓂᕐᒧᑦ 

2. ᑕᖅᑲᒃᑯᓄᖓ ᑐᓴᒐᒃᓴᓕᕆᔨ 

3. ᐱᓕᕆᐊᓄᑦ ᐊᐅᓚᑦᓯᔨ 

4. ᖃᐅᔨᓴᐃᓂ/ᕿᓂᖅᑎ (ᐃᓄᐃᑦ ᐅᖃᐅᓯᖏᑦ) 

5. ᖃᐅᔨᓴᐃᔨ/ᕿᓂᖅᑎ (ᐅᐃᕖᑎᑐᑦ) 

6. ᐊᐅᓚᑦᓯᔨᐅᑉ ᑎᑎᕋᖅᑎᖓ 

 

 

ᐃᖅᑲᓇᐃᔭᖅᑎᖏᑦ ᑎᑎᕋᕐᕕᖓᓂ ᐅᖃᐅᓯᕐᓄᑦ ᑲᒥᓴᓇᐅᑉ ᐃᓱᒪᒋᔭᐅᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᑎᑐᑦ ᐃᓗᐊᓂ ᑐᑭᖏᓐᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᔪᐊᖏᑎᒍᑦ.  

ᐃᖅᑲᓇᐃᔭᖅᑎᐅᔪᑦ ᐃᓚᒋᔭᐅᖏᑦᑐᑦ ᐊᖏᖃᑎᒌᒐᓱᐊᕐᓂᖏᓐᓄᑦ ᒐᕙᒪᒃᑯᑦ ᐊᒻᒪ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖏᑕ ᒪᓕᒃᓗᒋᑦ ᑐᑭᓕᐅᖅᑕᐅᓯᒪᓂᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ ᐱᖁᔭᕐᔪᐊᖓ.  

 

ᐊᑖᒍᑦ ᓄᑖᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᑎᒍᑦ, ᐅᖃᐅᓯᕐᓄᑦ ᑲᒥᓴᓇ 

ᒪᓕᒐᕐᓂᐊᖅᑎᑖᕈᓐᓇᖅᑐᖅ ᐱᔨᑦᓯᖅᑕᐅᓗᓂ, ᖃᐅᔨᒪᔨᑕᐅᔪᒥᒃ ᐊᒻᒪᐊᓯᖏᓐᓂᒃ 

ᐊᑐᕆᐊᖃᖅᑕᖏᓐᓂᒃ ᐅᖃᐅᓯᕐᓄᑦ ᑲᒥᓴᓇᐅᑉ. 

 

 

V. ᐃᖅᑲᓇᐃᔭᕐᓂᖓᓄᑦ ᐃᓕᓐᓂᐊᒃᑲᓐᓂᕐᓂᖅ ᐊᒻᒪ ᐱᓕᕆᖃᑎᒋᔭᖏᑦ 

 

ᐅᖃᐅᓯᕐᓄᑦ ᑲᒥᓴᓇ ᐅᖃᐅᓯᕐᓄᑦ ᑲᒥᓴᓇ ᓄᓇᕗᒥ ᓴᓐᖏᔪᒃᑯᑦ ᐊᒃᑐᐊᖃᑎᖃᕆᐊᓕᒃ 

ᐱᓕᕆᖃᑎᒋᔭᖏᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᐃᒪᐃᑦᑐᓂᒃ: 

 

 ᑲᓇᑕᐅᑉ ᒐᕙᒪᒃᑯᖏᓐᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ; 

 ᐅᖃᐅᓯᕐᓄᑦ ᑲᒥᓴᓇᖓᓐᓂᒃ ᓄᓇᑦᓯᐊᕐᒥ; ᐊᒻᒪᓗ 

 ᑲᒥᓴᓇ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᓂᐅ ᐳᕋᓐᓱᕕᖕᒥ. 

 

ᐅᖃᐅᓯᕐᓄᑦ ᑲᒥᓴᓇ ᓴᓐᖏᔪᒃᑯᑦ ᐊᒃᑐᐊᓂᖃᕐᓂᐊᖅᐳᖅ ᑲᑎᒪᔨᖏᓐᓄᑦ ᑲᓇᑕᒥᐅᑕ 

ᐊᖏᖃᑎᒌᒍᓐᓇᐃᓪᓕᔪᖃᖅᑎᓪᓗᒍ ᐊᑯᓐᓇᖏᖅᓯᔨᐅᔪᓂᒃ (www.ombudsmanforum.ca).  

 

http://www.ombudsmanforum.ca/

ᐅᖃᐅᓯᕐᓄᑦ ᑲᒥᓴᓇ ᓂᕆᐅᒋᔭᐅᕕᖃᖅᐳᖅ ᐃᒻᒥᒃᑰᕐᓗᓂ ᐅᖃᓕᒫᖃᑦᑕᕐᓂᐊᕐᓂᖓᓂᒃ 

ᐅᓪᓗᒥᓯᐅᑎᓂᒃ ᑐᑭᓯᒪᑦᑎᐊᖁᓪᓗᒍ ᑎᑎᕋᖅᑕᐅᕙᒃᑐᓂᒃ ᐅᖃᐅᓯᖃᖅᑐᓂᒃ ᐃᓕᓴᕆᔭᐅᓯᒪᔪᑦ 

ᐅᖃᐅᓯᑦ ᐱᖁᔭᕐᔪᐊᖏᓐᓂᒃ ᐊᒻᒪᓗ ᑕᐃᒪᐃᑦᑐᓕᕆᔪᓂᒃ ᑎᑎᖅᑲᓂᒃ. 

 

 

VI. ᒪᓕᒐᖏᑦ ᐊᒻᒪ ᐊᑐᕆᐊᖃᖅᑕᖏᑦ 

 

ᐅᖃᐅᓯᕐᓄᑦ ᑲᒥᓴᓇ ᑎᒃᑯᐊᖅᑕᐅᖃᑦᑕᖅᐳᖅ ᑲᒥᓴᓇᖓᓐᓄᑦ ᓄᓇᕗᑦ ᐊᑐᕐᖢᓂ 

ᐊᑐᓕᖁᔭᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐃᓕᓯᒪᓂᐊᖅᑎᓪᓗᒍ ᐊᕐᕌᒍᓄᑦ ᑎᓴᒪᓄᑦ 

ᑎᑎᕋᕐᕕᐊᓂ.  ᐅᖃᐅᓯᕐᓄᑦ ᑲᒥᓴᓇ ᐱᑦᓯᐊᕈᓂ ᑎᑎᕋᕐᕕᖓᓃᖏᓐᓇᕈᓐᓇᖅᑐᖅ.  ᐅᖃᐅᓯᕐᓄᑦ 

ᑲᒥᓴᓇ ᐃᖅᑲᓇᐃᔭᖅᑎᒋᔭᐅᖏᑦᑐᖅ ᒐᕙᒪᒃᑯᓐᓄᑦ ᒪᓕᒡᓗᒋᑦ ᑐᑭᖏᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑦ ᐱᖁᔭᕐᔪᐊᖏᑦ. 

 

ᐊᑖᒍᑦ ᐊᑐᖅᑕᐅᔪᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

ᑎᒃᑯᐊᖅᓯᔪᒪᒍᑎᒃ ᑎᒃᑯᐊᖅᓯᔪᓐᓇᖅᑐᑦ. ᐊᑖᒍᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖏᑎᒍᑦ, 

ᐅᖃᐅᓯᕐᓄᑦ ᑲᒥᓴᓇ ᑲᒥᓴᓇᐅᖏᓐᓇᕈᓐᓇᖅᑐᖅ ᐃᓱᓕᕝᕕᒃᓴᖓ ᑎᑭᒃᑲᓗᐊᖅᑎᓪᓗᒍ 

ᑎᒃᑯᐊᖅᑕᐅᒃᑲᓐᓂᕋᓱᐊᕐᓂᖓᓂ, ᐅᕝᕙᓗ ᐊᓯᐊᓂᒃ ᑎᒃᑯᐊᖅᓯᓇᓱᐊᕐᓂᖏᓐᓂ. 

 

ᐃᓗᓕᑯᓘᔭᖏᑦ ᒪᓕᒐᖏᑦ ᐊᒻᒪᐊᑐᖅᑕᐅᔭᕆᐊᖃᖅᑐᑦ ᐅᖃᐅᓯᕐᓄᑦ ᑲᒥᓴᓇ ᑎᒃᑯᐊᖅᑕᐅᑎᓪᓗᒍ 

ᐊᒻᒪ ᐊᑭᓕᖅᓱᖅᑕᐅᔾᔪᑎᒃᓴᖏᑦ ᐃᓗᐊᓃᑦᑐᑦ ᐅᐃᒍᖓᓂ A-ᒥ. 

 

 

 

VII. ᐊᔪᖏᑦᑕᕆᐊᖃᖅᑕᖏᑦ  

 

ᐱᓕᕆᔪᓐᓇᕆᐊᖃᖅᑕᖏᑦ ᑖᑦᓱᒪ ᐃᖅᑲᓇᐃᔮᑉ ᐊᒻᒪ ᑲᒪᒋᔭᕆᐊᖃᖅᑕᖏᑦ ᐅᖓᑖᓄᐊᖅᓯᒪᖕᒪᑕ 

ᐃᓕᓐᓂᐊᖅᓯᒪᓗᓂ ᐱᓕᕆᔭᐅᔪᓐᓇᕆᐊᖃᖅᓂᑦ. ᐃᓚᒋᓪᓗᒍ ᐃᓕᓐᓂᐊᖅᓯᒪᓂᕆᔭᕆᐊᖃᖅᑕᖓᑕ 

ᐊᒻᒪ ᐃᓕᓐᓂᐊᖅᓯᒪᔭᕆᐊᖃᖅᑕᖏᓐᓂᒃ ᐱᓕᕆᐊᒃᓴᕆᓂᐊᕐᓗᒍ ᑕᒪᓐᓇ, ᐅᖃᐅᓯᕐᓄᑦ ᑲᒥᓴᓇ 

ᓇᓗᓇᖏᑦᑎᑦᓯᒋᐊᖃᖅᑐᖅ ᐃᒡᓗᒌᑦᓯᐊᕐᓂᖓᓂᒃ, ᐊᑐᕈᓐᓇᑦᓯᐊᕐᓂᖓᓂᒃ ᐃᓱᒪᒥᒃ 

ᐱᓕᕆᐊᖃᖅᑎᓪᓗᒍ ᑲᒪᒋᔭᒃᓴᖏᓐᓂᒃ ᐃᖅᑲᓇᐃᔮᖓᑕ, ᐊᑕᐅᑦᓯᒃᑯᓪᓗ ᐊᑐᕐᓗᓂ 

ᐋᖅᑭᒡᓯᔪᓐᓇᑦᑎᐊᕐᓂᕐᒥᒃ ᐊᒻᒪ ᑕᑯᒃᓴᐅᑎᑦᓯᓗᓂ ᐃᓚᐃᓐᓈᖅᓯᖏᓐᓂᖓᓂᒃ, ᓱᓕᑦᑎᐊᕐᓂᖓᓂᒃ 

ᐊᒻᒪ ᐱᑦᑎᐊᕐᓗᓂ.  ᐅᒃᐱᕆᔭᐅᔪᓐᓇᕐᓂᖓ ᐅᖃᐅᓯᓕᕆᓂᕐᒧᑦ ᐊᒃᓱᐊᓗᒃ ᐱᒻᒪᕆᐅᕗᖅ. 

 

ᐅᖃᐅᓯᕐᓄᑦ ᑲᒥᓴᓇ ᑐᒃᓯᒪᓂᖃᑦᓯᐊᕆᐊᖃᖅᑐᖅ ᑲᓇᑕᐅᑉ ᑐᓐᖓᕕᒡᔪᐊᖏᓐᓂᒃ ᐊᒻᒪ 

ᓂᕈᐊᖅᑕᐅᒪᔪᑦ ᒐᕙᒪᓕᕆᓂᖏᓐᓂᒃ ᐃᓱᒪᒋᔭᖏᑦ ᐱᓪᓗᒋᑦ ᐊᒻᒪ ᐱᓕᕆᐊᖃᕈᓐᓇᕐᓗᓂ 

ᐱᓕᕆᐊᒃᓴᕆᔭᖏᓐᓂᒃ ᐅᐱᒍᓱᒡᓗᓂ ᐊᒻᒪ ᐃᒻᒥᒃᑰᑦᑎᐊᕐᓗᓂ ᐱᓕᕆᔨᒋᔭᐅᑎᓪᓗᒍ ᐃᒻᒥᒃᑯᑦ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ. 

 

 

1. ᐃᖅᑲᓇᐃᔮᕆᔪᓐᓇᕆᐊᖃᖅᑕᖏᑦ ᐃᓕᓐᓂᐊᖅᓯᒪᒋᐊᖃᖅᑕᖏᓪᓗ 

  

 ᐃᓕᓐᓂᐊᓂᒃᓯᒪᒋᐊᖃᖅᐳᖅ ᓯᓚᑦᑐᖅᓴᕐᕕᖕᒥᑦ. 

  

 ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᓯᒪᓗᓂ (ᐃᓕᓐᓂᐊᓂᒃᓯᒪᓗᓂ ᐊᒻᒪ/ᐅᕙᓐᓘᓐᓃᑦ 

ᐃᓕᓐᓂᐊᕆᐊᖃᖅᑕᒥᓂᒃ ᐱᐊᓂᒃᓯᒪᓗᓂ) ᑕᐃᒪᓐᓇ ᐱᔭᐅᓂᖅᓴᐅᓇᔭᖅᐳᑦ.  

2. ᖃᐅᔨᒪᓂᖏᑦ ᐱᓕᕆᔪᓐᓇᕆᐊᓕᖏᓪᓗ 

 

 ᖃᐅᔨᒪᓗᓂ ᑲᓇᑕᒥ ᒐᕙᒪᒃᑯᑦ ᑲᑎᒪᔨᕐᔪᐊᖏᑦᑕ ᐃᓕᖁᓯᕆᖃᑦᑕᖅᑕᖏᓐᓂᒃ 

ᒐᕙᒪᒃᑯᓪᓗ, ᐃᓚᐅᓗᑎᒃ ᐊᔾᔨᐅᖏᑦᑐᑦ ᐊᑐᖅᑕᐅᕙᒃᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᑭᕋᖅᑑᑎᖏᑦᖢᑎᒃ ᒐᕙᒪᓕᕆᐅᑎᖏᑦ, ᐊᖏᖃᑎᒌᒃᓯᒪᓪᓗᑎᒃ ᐃᓕᖁᓯᖏᑦ; 

 

 ᖃᐅᔨᒪᓗᓂ ᑲᓇᑕᒥ ᐃᓕᖁᓯᐅᖃᑦᑕᖅᑐᓂᒃ ᐱᔾᔪᑎᒋᓪᓗᒋᑦ ᐅᖃᐅᓯᒃ 

ᐃᓕᑕᕆᔭᐅᓯᒪᔪᑦ ᐱᖁᔭᖏᓐᓂᒃ; 

  

 ᖃᐅᔨᒪᓗᓂ ᒪᓕᒐᓕᕆᒍᑎᓂᒃ, ᐃᓚᐅᓗᑎᒃ ᒪᓕᒐᖏᑦ ᐃᖅᑲᖅᑐᐃᓂᓕᕆᓂᕐᒧᑦ 

ᖃᐅᔨᓴᕐᓗᓂ ᑭᓱᑐᐃᓐᓇᕐᓂᒃ ᒪᓕᒐᓕᕆᓂᕐᒥᒃ ᐱᔾᔪᑎᖃᖅᑐᑦ; 

 

 ᐃᓕᖁᓯᖃᖅᓯᒪᓗᓂ ᖃᐅᔨᓴᕐᓂᕐᒧᑦ ᐋᖅᑭᒃᓱᐃᒍᔾᔨᔪᓐᓇᕐᓗᓂᓗ 

ᐊᑲᐅᖏᓕᐅᕈᑕᐅᔪᓂᒃ; ᐊᒻᒪ ᐃᓕᖁᓯᖃᖅᓯᒪᓗᓂ ᐃᑲᔪᖅᑎᒋᔭᐅᓗᓂ 

ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᒃ. 

 

 

3. ᐱᓕᕆᔪᓐᓇᕆᐊᖃᖅᑕᖏᑦ ᐊᒻᒪ ᐊᔪᖏᑦᑕᕆᐊᖃᖅᑕᖏᑦ 

 

 ᐅᖃᕈᓐᓇᑦᓯᐊᕐᓗᓂ ᐃᓄᒃᑎᑐᑦ ᐅᖃᐅᓯᕐᓂᒃ (ᐃᓄᒃᑎᑐᑦ ᐃᓄᐃᓐᓇᖅᑎᑐᓪᓗ)  

      ᐊᒻᒪᓗ  ᖃᓪᓗᓈᑎᑦ ᐅᐃᕖᑎᑐᓪᓘᓐᓃᑦ ᐊᑐᖅᑕᐅᒋᐊᖃᖅᑐᑦ ᐅᖃᐅᓯᑦ ᒪᓕᒡᓗᒋᑦ; 

 

 ᓴᓐᖏᓗᓂ ᐊᑲᐅᖏᓕᐅᕈᑎᓂᒃ ᐋᖅᑭᒃᓱᐃᔪᓐᓇᕐᓗᓂ, ᐊᔾᔨᒌᒃᑎᑎᑦᓯᐊᕈᓐᓇᕐᓗᓂᓗ 

ᐊᑭᕋᖅᑐᐃᖏᓪᓗᓂ ᐃᑲᔪᖅᑐᐃᖏᓪᓗᓂᓗ ᓇᓪᓕᐊᑐᐃᓐᓇᕐᓂᒃ ᖃᐅᔨᓴᕈᓐᓇᕐᓗᓂ 

ᖃᐅᔨᓴᖅᑕᐅᒋᐊᖃᖅᑐᓂᒃ; 

 

 ᓴᓐᖏᔪᒥᒃ ᓇᓗᓇᐃᔭᐃᔪᓐᓇᕐᓗᑎ, ᑎᑎᕋᕈᓐᓇᕐᓗᓂ ᐊᒻᒪᓗ 

ᐃᓱᒪᒃᓴᖅᓯᐅᕈᓐᓇᑦᓯᐊᕐᓗᓂ; 

 

 ᓴᓐᖏᓗᓂ ᑮᓇᐅᔭᓕᕆᔪᓐᓇᕐᓗᓂ ᑮᓇᐅᔭᓂᒃ ᐊᑐᒐᒃᓴᓂᒃ 

ᐸᕐᓇᐅᑎᖃᕈᓐᓇᑦᓯᐊᕐᓗᓂᓗ ᑲᒪᒋᔭᖃᕈᓐᓇᑦᓯᐊᕐᓗᓂᓗ;  

 

 ᓴᓐᖏᔪᒥᒃ ᓯᕗᓕᖅᑎᐅᒍᑎᖃᕈᓐᓇᕐᓗᓂ; ᐊᒻᒪ 

 

 ᓴᓐᖏᔪᒥᒃ ᐃᖅᑲᓇᐃᔭᖅᑎᓂᒃ ᐊᐅᓚᑦᓯᔨᐅᔪᓐᓇᕐᓗᓂ.  

ᐅᐃᒍᖓ A 

 

ᒪᓕᒐᖏᑦ ᐊᒻᒪ ᐊᑐᖅᑕᐅᔭᕆᐊᓖᑦ ᐃᖅᑲᓇᐃᔭᖅᑎᒧᑦ 

 

ᐅᖃᐅᓯᕐᓄᑦ ᑲᒥᓯᓇ ᓄᓇᕗᒥ 

 

 

ᓇᓗᓇᐃᔭᑦᓯᐊᖅᓯᒪᔪᒃᑯᑦ ᐃᑲᔫᓯᐊᖅᑖᖅᑎᑕᐅᖃᑦᑕᖅᐳᖅ ᐊᕐᕌᒍᓄᑦ ᑕᓪᓕᒪᓄᑦ ᒪᓕᒐᑎᒍᑦ 

ᑎᒃᑯᐊᖅᑕᐅᓯᒪᓂᐊᖅᑎᓪᓗᒍ. ᐅᖃᐅᓯᕐᓄᑦ ᑲᒥᓯᓇ ᐃᖅᑲᓇᐃᔭᖅᑎᓪᓚᕆᐅᖏᒃᑲᓗᐊᖅᖢᓂ ᒐᕙᒪᒃᑯᓐᓄᑦ 

ᑖᒃᑯᐊ ᒪᓕᒃᖢᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐱᖁᔭᕐᔪᐊᖏᑦ, ᑮᓇᐅᔭᓕᐅᕈᑎᖏᑦ ᐊᔾᔨᐸᓗᒋᕙᖏᑦ 

ᐊᐅᓚᑦᓯᔨᐅᖃᑕᐅᔪᓄᑦ ᒐᕙᒪᒃᑯᓐᓂ ᑮᓇᐅᔭᓕᐊᖏᑦᑕ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᐸᒃᑐᑦ. ᑕᒪᒃᑯᐊ 

ᒪᓕᒋᐊᖃᖅᑕᖏᑦ ᐃᖅᑲᓇᐃᔮᑉ ᑎᑎᕋᖅᑕᐅᓯᒪᔪᑦ ᐊᑖᓂ ᑐᑭᓯᒋᐊᕈᑎᒃᓴᑐᐃᓐᓇᐅᓪᓗᑎᒃ. 

ᓇᓗᓇᐃᔭᖅᑕᐅᓯᒪᓂᖏᑦ ᒪᓕᒐᒃᓴᖏᑦ ᐃᖅᑲᓇᐃᔮᑉ ᐃᑲᔫᓯᐊᒃᓴᖏᓪᓗ ᑎᑎᕋᖅᓯᒪᓪᓗᑎᒃ ᑳᓐᑐᕌᒍᑎᖓᓂ. 

ᐃᖅᑲᓇᐃᔭᖅᑖᖅᑐᖅ ᑭᖑᓂᑦᑎᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓚᐅᖅᓯᒪᔪᖅ ᓄᒃᑎᕆᔪᓐᓇᕋᔭᖅᑐᖅ 

ᓄᐊᓯᒪᔭᖏᓐᓂᒃ ᐃᑲᔫᓯᐊᓂᒃ ᐊᒻᒪ ᐱᔭᕆᐊᖃᖅᑕᖏᓐᓂᒃ ᑖᔅᓱᒧᖓ ᐃᖅᑲᓇᐃᔭᕐᓂᕆᔭᖓᓄᑦ. 

 

 

ᓇᓂ ᐊᓪᓚᒃᕕᖃᕐᓂᖓ 

 

ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇ ᐃᖃᓗᖕᒥᐅᑕᐅᓂᐊᖅᐳᖅ, ᓄᓇᕗᒥ. ᑕᒡᕙᓂᓗ 

ᓄᓇᖃᕆᐊᖃᖅᖢᓂ. 

 

ᐊᑯᓂᐅᓂᖓ ᑎᒃᑯᐊᖅᑕᐅᓯᒪᓂᖓᑕ  

 

ᐊᕐᕌᒍᓄᑦ ᑕᓪᓕᒪᓄᑦ ᑎᒃᑯᐊᖅᑕᐅᓯᒪᓂᐊᖅᐳᖅ ᐃᖅᑲᓇᐃᔭᕐᓂᐊᖅᐳᖅ ᑎᒃᑯᐊᖅᑕᐅᓯᒪᓗᓂ ᒪᓕᒡᓗᒋᑦ 

ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᕐᒧᐊᑦ. ᒫᓐᓇ ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᕐᔪᐊᑦ 

ᒪᓕᒡᓗᖏᑦ, ᑲᑎᒪᔨᓕᕆᓂᕐᒧᑦ ᑲᑎᒪᔨᑦ ᑎᒃᑯᐊᖅᓯᔪᓐᓇᖅᐳᑦ ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ 

ᑲᒥᓯᓇᐅᓚᐅᐱᓪᓚᖕᓂᐊᖅᑐᒥᒃ ᐃᓐᓄᒃᑕᐅᒋᐊᖃᖅᐸᑦ ᒪᓕᒐᓕᐅᖅᑎᒃᑯᓪᓗ ᑎᒃᑯᐊᖅᓯᓚᐅᖏᑦᖢᑎᒃ 

ᐃᓂᖃᕐᓂᐊᖅᑐᒥᒃ ᐊᕐᕌᒍᒧᑦ ᓯᑕᒪᓄᑦ ᓱᓕ. ᒪᓕᒃᖢᒍ  ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᕐᔪᐊᑦ, 

ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇ ᐃᓂᖃᐃᓐᓇᕐᓂᐊᖅᐳᖅ ᐊᓪᓚᕕᖕᒥᓂᒃ ᓄᖅᑲᖅᓯᒪᓕᕋᓗᐊᕐᓗᓂ 

ᑎᒃᑯᐊᖅᑕᐅᒃᑲᓐᓂᖅᐸᑦ ᐃᓱᓕᓪᓗᒍ, ᐅᕙᓘᓐᓃᑦ ᑎᒃᑯᐊᖅᑕᐅᔪᖃᖅᐸᑦ ᑭᓯᐊᓂ. 

 

ᐃᖅᑲᓇᐃᔭᕐᓂᐅᖃᑦᑕᕐᓂᐊᖅᑐᑦ ᐃᑲᕋᖏᑦ 

 

ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇ ᐃᖅᑲᓇᐃᔭᖃᑦᑕᕆᐊᖃᖅᐳᖅ ᐃᑲᕋᓂᒃ 37.5 ᐱᓇᓱᐊᕈᓯᒧᑦ.  

 

ᕿᑲᕆᐊᖅᑐᕐᓂᖓ 

 

 ᐊᑭᓕᖅᑐᖅᑕᐅᓗᓂ ᐊᕐᕌᒍᑕᒫᑦ ᕿᑲᕆᐊᖅᑐᖃᑦᑕᕐᓂᐊᖅᐳᖅ (ᕿᑲᕐᓗᓂ) ᐅᓪᓗᓄᑦ 25-ᓄᑦ 

ᐊᕐᕌᒍᑕᒫᑦ. 

  

 ᐊᑭᓕᖅᑐᖅᑕᐅᖃᑦᑕᕐᓂᓗ ᖃᓂᒪᓗᓂ ᐊᖏᕐᕋᖅᓯᒪᒑᖓᑦ ᐅᓪᓗᓄᑦ 15-ᓄᑦ ᐋᓐᓂᐊᕐᓗᓂ 

ᐃᖅᑲᓇᐃᔭᕆᐊᖃᖃᑦᑕᖏᓪᓗᓂ ᐱᔪᓐᓇᖅᐳᑦ ᐊᕐᕌᒍᒧᑦ. 

ᐅᓪᓗᓄᑦ 5-ᓄᑦ ᓲᕐᓗ ᖃᑕᖑᑎᖏᓐᓂᒃ ᑐᖁᔪᖃᖅᐸᑦ, ᑲᒪᓂᐊᕐᓗᓂᓗ ᖃᑕᖑᑎᒥᓂᒃ. 

 

 

 

ᑮᓇᐅᔭᓕᐊᖏᑦ ᐊᑭᓕᖅᑐᖅᑕᐅᒍᑎᖏᑦ 

 

ᐊᕐᕌᒍᒧᑦ ᑮᓇᐅᔭᓕᐊᖏᑦ ᐊᑭᓕᖅᑐᖅᑕᐅᒍᑎᖏᑦ ᑎᒃᑯᐊᖅᑕᐅᓯᒪᒃᐸᑦ ᐃᒪᓐᓇᑎᒋᐅᓂᐊᖅᐳᑦ $119,000-

$170,000 ᐊᕐᕌᒍᒧᑦ.   ᐊᕐᕌᒍᑕᒫᑦ ᖃᐅᔨᓴᖅᑕᐅᖃᑦᑕᕐᓗᓂ ᐃᖅᑲᓇᐃᔭᕐᕕᖕᒥᓂ ᖃᓄᐃᓕᐅᖃᑦᑕᕐᓂᖓᓄᑦ 

ᐃᓱᒪᖅᓱᕈᑕᐅᓗᓂ ᑲᑎᒪᔨᓕᕆᓂᕐᒧᑦ ᑲᑎᒪᔨᓄᑦ ᒪᓕᒐᓕᐅᖅᑎᒃᑯᓐᓂ ᓈᒻᒪᒃᑐᒥᒃ ᐱᓕᕆᐊᖃᕋᓗᐊᕐᒪᖔᑦ 

ᐱᕙᓪᓕᐊᓂᖃᕋᓗᐊᕐᒪᖔᓪᓗ ᐊᕐᕌᒍᒥ. ᓇᓗᓇᐃᔭᖅᑕᐅᖃᑦᑕᕐᓂᐊᖅᐳᖅ ᑮᓇᐅᔭᓕᐊᖏᓪᓗ 

ᐊᓯᔾᔨᖅᑕᐅᖃᑦᑕᕐᓗᑎᒃ ᐊᑭᓕᖅᑕᐅᖃᑦᑕᕐᓗᓂᓗ ᐊᕐᕌᒍᒧᑦ ᐱᓕᕆᐊᖏᑦ ᐱᑦᓯᐊᖅᐸᖏᑦ ᑕᐃᒪᓐᓇᑎᑐᑦ 

ᐊᖓᔪᖃᐅᑎᑦ ᐃᖅᑲᓇᐃᔭᖅᑎᑦ ᒐᕙᒪᒃᑯᓐᓂ  ᖃᓄᐃᓕᐅᖅᑕᐅᖃᑦᑕᕐᓂᖏᑦ ᒪᓕᒡᓗᒋᑦ. 

 

ᓄᓇᕗᒥ ᐅᑭᐅᖅᑕᖅᑐᒥᐅᑕᐅᓂᖓᓄᑦ ᐃᑲᔪᕈᑎᑦ ᑮᓇᐅᔭᑦ 

 

ᓄᓇᕗᒥ ᐅᑭᐅᖅᑕᖅᑐᒥᐅᑕᐅᓂᖓᓄᑦ ᐃᑲᔫᓯᐊᖅᑖᖃᑦᑕᕐᓗᓂ $15,016.00 ᐊᕐᕌᒍᒧᑦ. 

 

 

ᐃᒡᓗᒧᑦ ᐃᑲᔫᓯᐊᑦ    

 

ᐃᒡᓗᖃᖅᑎᑕᐅᔪᓐᓇᖅᑐᖅ ᐃᑲᔫᓯᐊᖃᖅᑐᒥᒃ ᐃᖅᑲᓇᐃᔮᖅᑖᖅᑐᖅ.. ᐃᒡᓗᒥᒃ ᓇᖕᒥᓂᖃᕐᓂᕐᒧᑦ 

ᐃᑲᔫᓯᐊᖃᑦᑕᕐᓗᓂ $4,800.00 ᐊᕐᕌᒍᒧᑦ ᐅᖃᐅᓯᑦ ᐃᓕᑕᕆᔭᐅᓯᒪᓂᕐᒧᑦ ᑲᒥᓯᓇ ᓇᖕᒥᓂᖅ ᐃᒡᓗᖃᖅᐸᑦ. 

 

ᓄᖅᑲᕈᒻᒪᓯᐊᒃᓴᖏᑦ  

 

ᒪᓕᒡᓗᒍ ᐃᓚᖓᑕ ᓈᓴᐅᑎᖓᓂ 16(3.1) ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖏᓐᓂ, the 

ᐅᖃᐅᓯᕐᓄᑦ ᑲᒥᓴᓇ ᐱᖃᑕᐅᔪᓐᓇᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᓄᖅᑲᕈᒻᒪᓯᐊᓄᑦ 

ᐸᕐᓇᐅᑎᑖᕆᕙᒃᑕᖏᓐᓄᑦ. 

 

ᐊᓯᖏᑦ ᐃᑲᔫᓯᐊᑦ 

  

ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇ ᐃᒪᓐᓇ ᐃᑲᔫᓯᐊᖅᑖᖅᑎᑕᐅᓂᐊᖅᐳᖅ ᑕᐃᒪᓐᓇᑎᑐᑦ 

ᐊᖓᔪᖃᐅᑕᐅᖃᑕᐅᔪᑎᑐᑦ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᑎᑐᑦ ᐅᑯᓄᖓ: 

  

- ᐱᔮᖁᑕᐅᖏᑦᑐᒃᑯᑦ ᑐᖁᓐᓂᖅᐸᑦ ᐱᕐᕈᓗᐊᕿᓗᓂ ᐊᒻᒪᓗ ᑎᒥᖓᒍᑦ ᐃᓚᐃᕐᓂᖓᓄᑦ 

ᓇᓪᓕᐅᒃᑯᒫᒃᓴᐃᑦ 

- ᑐᖁᒃᐸᑦ ᓇᓪᓕᐅᒃᑯᒫᒃᓴᐃᑦ ᑎᑭᑲᓴᒡᓗᒍ ᐊᕐᕌᒍᒧᑦ ᑮᓇᐅᔭᓕᐅᕈᑎᒋᔭᖏᓐᓄᑦ ᐊᑭᓕᖅᑕᐅᓗᓂ 

- ᑭᒍᓯᕆᔭᐅᓂᖓᓄᑦ ᐊᑭᓕᖅᑐᕈᑎᒃᓴᐃᑦ ᓇᓪᓕᐅᒃᑯᒫᑦ 

- ᑐᖁᓐᓂᖅᐸᑦ ᖃᑕᖑᑎᖏᓐᓄᑦ ᐊᑭᓕᖅᑕᐅᒍᑎᒃᓴᐃᑦ ᐃᓗᕕᖅᑕᐅᓂᖓᓄᑦ ᐊᑐᖅᑕᐅᔪᒃᓴᐃᑦ 

- ᐋᓐᓂᐊᖅᑐᓕᕆᔭᐅᓂᖓᓄᑦ ᓇᓪᓕᐅᒃᑯᒫᑦ  

- ᐊᑯᓂᐅᔪᒃᑯᑦ ᐃᖅᑲᓇᐃᔭᕈᓐᓇᐃᓪᓕᓂᖓᓄᑦ ᓇᓪᓕᐅᒃᑯᒫᑦ

 

 

 


